                                            Эшне башкару өчен күрсәтмә
Имтиханны тапшыруга 4 сәгать (240 минут) вакыт бирелә. Бу вакыт эчендә укучылар 3 бүлектән торган эшне башкарып чыгарга тиеш. 

Беренче бүлек 11биремне (А1-А11) үз эченә ала. Һәр биремгә берсе генә дөрес булган 4 вариант җавап тәкъдим ителә. Дөрес җавапның номеры түгәрәккә алырга мөмкин. 

Икенче бүлек 12 биремнән (В1-В12) гыйбарәт. Әлеге биремнәргә җавапларны мөстәкыйль рәвештә формалаштырырга кирәк. Җавапларны-махсус калдырылган буш юлларга, ә имтиханда 1нче номерлы җаваплар бланкына сан яки сүз белән языгыз. Ялгышкан очракта, аны пөхтә итеп сызып, янына дөрес җавапны язарга кирәк.

Өченче бүлек бер биремнән (С1) гыйбарәт, һәм ул текска бәйле зур булмаган язма эшне (сочинение) тәшкил итә. Бирем-махсус калдырылган буш юлларда 2нче номерлы җаваплар бланкында эшләнә. Имтиханда орфографик сүзлектән файдаланырга ярый. Шуны истә тотыгыз: караламадагы язмаларыгыз эшне бәяләгәндә исәпкә алынмаячак.

Биремнәрне бирелгән тәртиптә үтәргә киңәш ителә. Үтәү барышында кыенлык туса, аны калдырып торып, алдагысына күчегез. Вакыт калган очракта, бу биремнәргә кабат әйләнеп кайту мөмкин булачак. 

Балларны бергә кушканнан соң, гомуми балл чыгарыла. Шуңа күрә мөмкин кадәр күбрәк биремнәргә дөрес җавап бирергә һәм күбрәк балл җыярга тырышыгыз.
                                                                 Уңышлар телибез!

I вариант

	                  Текстны укыгыз һәм А1-А11;В1-В12;С1 биремнәрен эшләгез


                                                              I нче бүлек 

                                                          Ак чәчәкләр 
1)Иртәдән бирле түбә кыекларыннан тамчылар тама. 2) Кояш та күренми, көне дә әллә нинди соры гына, ә тамчылар шыбырдашып тамалар да тамалар. 3) Болар инде язгы тамчылар, төнлә дә тама торган апрель тамчылары. 4) Колак салып тыңласаң, бәлки, бу тамчылар тамуында, язгы авазларның бу беренче җырында бүтән музыканы да ишетергә мөмкиндер. 5) Ләкин аны бүген кем тыңлый? 6) Мансур өчен < ...> мәсәлән <...> бу минутта тамчылар тамуы гына түгел, зур дөнья үзе дә, аның шау-шуы  да, кайгысы-шатлыгы да, хәтта кешеләре дә юк иде. 7)Ул үзе дә гүя юк иде. 8)Тик акылы, күзләре һәм куллары гына бар. 9) Аның бөтен зиһене операция өстәлендә яткан авыруга юнәлгән. 10) Ул башканы белми, белергә теләми дә. 11) Баш өстендә таш яуса да, үз йорты янса да, ул моннан кузгалмаячак.....12) Дөньяны тетрәткән, могҗизалар ясарга кодрәте җиткән кеше йөрәге бу минутта шундый көчсез, шундый  зәгыйфь иде, ул гүя хирургка : ташла, булмый, булмый миннән, дип әйтә кебек.13) Ләкин Мансур чигенмәде.14) Кирәк булса, ул ике сәгать, тәүлек буе көрәшергә әзер иде.15) Ниһаять, җансыз йөрәк беренче тапкыр үзлегеннән тибрәнеп куйды. 16) Бу тетрәнү бик зәгыйфь иде әле, аны Мансур гына сизде. 17) Авыруның йөрәге ешрак тибәргә тотынды<...> үлгән кешегә җан керде!18) Мансурның күңелен зур җиңүдән соң гына туа торган пакъ һәм якты хис биләп алды. 19) Бу хистә бәхет тә, горурлык һәм канәгатьләнү хисе дә, үзеңнең кешеләргә кирәк булуыңны тою да бар иде.                                                                                                                                      (Г.Әпсәләмовтан*)                                                                                                                    
Габдрахман  Әпсәләмов (1911-1979) - язучы. Бөек Ватан сугышындагы батырлыкларны сурәтләгән романнары:”Алтын Йолдыз”,“Газинур”,”Мәңгелек кеше”.”Сүнмәс утлар” романы өчен Татарстан Республикасының  Габдулла Тукай исемендәге Дәүләт премиясе бирелә.  

                                                                      1нче бүлек

	Текст эчтәлегенә нигезләнеп, А1-А11 биремнәрен үтәгез. А1-А11 биремнәренә җавап 4 вариантта тәкъдим ителә, шуларның берсе генә дөрес. Дөрес җавапның номерын түгәрәккә языгыз.


А1. Кайсы җөмлә түбәндәге сорауга җавап була ала?
Кеше йөрәге бу минутта нинди иде?

            1) Җансыз йөрәк беренче тапкыр үзлегеннән тибрәнеп куйды. 
            2) Бу тетрәнү бик зәгыйфь иде әле.
            3) Авыруның йөрәге ешрак тибәргә тотынды
           4) Могҗизалар ясарга кодрәте җиткән кеше йөрәге бу минутта шундый көчсез, шундый  зәгыйфь иде.

А2. Авазлар һәм хәрефләр саны туры килмәгән сүзне билгеләгез.

1) тою

2) күңел

3) җансыз

4) тамчылар

А3. Ирен  гармониясе күзәтелгән сүзне билгеләгез.

1) йөрәк

2) бөтен

3) Мансур

4) тама

А4. Орфографик хаталы сүзне билгеләгез.

1) хәттә

2) зиһен

3) могҗиза

4) соры

А5.  Дөнья сүзендә  ь хәрефе ни өчен язылган?

1) һәмзә тартыгын белдерү өчен

2) иҗекне нечкәртү өчен

3) тартыкны нечкәртү өчен

4) аеру билгесен белдерү өчен

А6. Парлы сүзне билгеләгез.

1) бәхет

2) кайгысы-шатлыгы

3) зәгыйфь

4) күңел

А7. Юнәлеш килеш кушымчасы ярдәмендә бәйләнгән сүзтезмәне билгеләгез.

1) тамчылар тама

2) ерактан башлана

3) авыруга юнәлгән

4) музыканы ишетергә

А8.    Кирәк булса, ул  тәүлек буе көрәшергә әзер иде  җөмләсенең дөрес тәрҗемәсен табыгыз.

1) Если нужно, он был готов бороться  целые сутки.

2) Если нужно, он будет  бороться целые  сутки.
3) Нужно будет, готов целые сутки бороться.

4) Если нужно, он  всегда  готов бороться.

А9. Күрсәтү алмашлыгы булган җөмләне билгеләгез.

1) Ләкин аны кем бүген тыңлый?

2)  Бу тетрәнү бик зәгыйфь иде әле.

3) Ләкин Мансур чигенмәде.

4) Тик акылы, күзләре һәм куллары гына бар.

А10.  Теркәгеч булган җөмләне билгеләгез.

1) Баш өстендә таш яуса да, үз йорты яуса да, ул моннан кузгалмаячак.

2) Ниһаять, җансыз йөрәк беренче тапкыр үзлегеннән тибрәнеп куйды.

3) Тик акылы, күзләре һәм куллары гына бар.

4) Кирәк булса, ул ике сәгать, тәүлек буе көрәшергә әзер иде.

А11. Таш яуса да фразеологизмның дөрес эквивалентын табыгыз.

1)  несмотря ни на что
2)  несмотря ни за что
3) несмотря на всё
4) во что бы то не стало
2нче бүлек
	В1-В-12 биремнәрен укылган текст нигезендә башкарыгыз. Җавапларны сүз (сүзтезмә) яки саннар белән языгыз.


В1. 18нче җөмләдән чиста сүзенә синоним булган берәмлекне табып языгыз. Җавап:_______________________________
В2. 1нче җөмләдән кичтән  сүзенә антоним булган берәмлекне табып языгыз. Җавап:_________________________

В3. 5 нчы җөмләдән теркәгечне табып языгыз. 
Җавап:________________________
В4. 9нчы җөмләдән баш кисәкләрне  табып языгыз. 
Җавап:______________________

В5. 12нче  җөмләдә дөньяны сүзе кайсы җөмлә кисәге булып килә. 
Җавап:_____________________

В6. 2-6нчы  җөмләләр арасыннан сорау җөмләнең номерын языгыз. 
Җавап:_____________________

В7. 5-7нче җөмләләр арасыннан кереш сүз кергән җөмләнең номерын языгыз. 
Җавап:_____________________
В8. 10-15нче җөмләләр арасыннан иярчен кире шарт җөмләнең номерын языгыз. Җавап:____________________
В9.  7-9нчы  җөмләләр арасыннан тиңдәш кисәкләре булган җөмләне күрсәтегез. Җавап:_____________________
В10. 18нче  җөмләдән  хәреф саны белән аваз саны туры килмәгән сүзләрне языгыз. Җавап:___________________
В11. 17нче  җөмләдә  <....> тамгасы урынына кайсы тыныш билгесе куелырга тиеш. Җавапны сүзләр белән языгыз. 
Җавап:____________________
В12. 7-12нче  җөмләләр арасыннан  рус теленнән кергән алынма сүзне табып языгыз. Җавап:___________________
                                                         3нче бүлек
	                           Укылган текстны файдаланып, С1биремен эшләгез 


С1. “Ниһаять, җансыз йөрәк беренче тапкыр үзлегеннән тибрәнеп куйды.  Бу тетрәнү бик зәгыйфь иде әле, аны Мансур гына сизде. Мансурның күңелен зур җиңүдән соң гына туа торган пакъ һәм якты хис биләп алды.  Бу хистә бәхет тә, горурлык һәм канәгатьләнү хисе дә, үзеңнең кешеләргә кирәк булуыңны тою да бар иде”. Текст ахырында китерелгән бу сүзләрнең мәгънәсен аңлатып, сочинение языгыз. 

Укылган тексттан фикерләрегезне раслый торган  2 дәлил китерегез. Мисаллар китергәндә, кирәкле җөмләләрне языгыз яки аларның номерларын күрсәтегез. 

Сочинениенең күләме 100 сүздән ким булмаска тиеш. Сочинениене  пөхтә һәм аңлаешлы итеп языгыз.   
Эшне башкару өчен күрсәтмә
Имтиханны тапшыруга 4 сәгать (240 минут) вакыт бирелә. Бу вакыт эчендә укучылар 3 бүлектән торган эшне башкарып чыгарга тиеш. 

Беренче бүлек 11биремне (А1-А11) үз эченә ала. Һәр биремгә берсе генә дөрес булган 4 вариант җавап тәкъдим ителә. Дөрес җавапның номеры түгәрәккә алырга мөмкин. 

Икенче бүлек 12 биремнән (В1-В12) гыйбарәт. Әлеге биремнәргә җавапларны мөстәкыйль рәвештә формалаштырырга кирәк. Җавапларны-махсус калдырылган буш юлларга, ә имтиханда 1нче номерлы җаваплар бланкына сан яки сүз белән языгыз. Ялгышкан очракта, аны пөхтә итеп сызып, янына дөрес җавапны язарга кирәк.

Өченче бүлек бер биремнән (С1) гыйбарәт, һәм ул текска бәйле зур булмаган язма эшне (сочинение) тәшкил итә. Бирем-махсус калдырылган буш юлларда 2нче номерлы җаваплар бланкында эшләнә. Имтиханда орфографик сүзлектән файдаланырга ярый. Шуны истә тотыгыз: караламадагы язмаларыгыз эшне бәяләгәндә исәпкә алынмаячак.

Биремнәрне бирелгән тәртиптә үтәргә киңәш ителә. Үтәү барышында кыенлык туса, аны калдырып торып, алдагысына күчегез. Вакыт калган очракта, бу биремнәргә кабат әйләнеп кайту мөмкин булачак. 

Балларны бергә кушканнан соң, гомуми балл чыгарыла. Шуңа күрә мөмкин кадәр күбрәк биремнәргә дөрес җавап бирергә һәм күбрәк балл җыярга тырышыгыз.
                                                                 Уңышлар телибез!

II вариант
Матурлык
 1) -Әнкәй, син шушы көйне ярата идең бит!-диде Бәдретдин һәм “Салкын чишмә” көен уйный башлады. 2) Аның сүзләре, сүзләреннән дә бигрәк, шулкадәр гади, табигый, җылы-якын итеп дәшүе минем соңгы шикләремне дә чәлпәрәмә китерде. 3) Әнисе өчен уңайсызлану дигән нәрсәнең әсәре дә юк икән Бәдретдиндә!..4) Кайда ул уңайсызлану! 5) Берәүне дә күрмичә, бары әнисенә, әнисенең әнә шул башта безне чирканырга мәҗбүр иткән шадра,чалыш, акайган күзле йөзенә генә карап, ул скрипкәсен уйнады. 6) Аның бу аз гына моңсу уйчанлык, яшерен генә кызгану белән өртелгән җитди-җылы карашында әнисен өзелеп ярату гына түгел,аны беткәнче аңлау, кадерләү, юату сизелеп тора кебек иде.7) Белмим, болай карый алыр өчен күңелләрдә нинди генә тирән мәхәббәт дәрьясы ятарга тиештер инде?! 8) Әллә бу шулай бик ямьсез ана белән бик матур бала яки, киресенчә, бик матур ана белән бик ямьсез бала арасында гына буламы икән? 9) Соңгысы,ихтимал,еш очрый торгандыр, әмма беренчесен ишеткән дә, күргән дә юк иде...10) Җире-күге тын, буш, моңсу миңа!..11) Берни эшли алмый үзем белән:самовар артыннан гына улына карап утырган ана күз алдыма килә дә эчемнән тагын үкси башлыйм...12) Кемгәдер йордык селкеп кычкырасым килә <.......> ямьсез түгел бит ул, матур бит ул, матур Бәдретдиннең әнисе!

(Ә.Еники*)
Әмирхан Еники - Г.Тукай исемендәге Дәүләт бүләге лауреаты,Татарстанның халык язучысы.Әсәрләрендә кешеләрнең әхлакый йөзе, уй-кичерешләре, эчке дөньясы, көндәлек тормыштагы борчулы күренешләр сурәтләнә.
	Текст эчтәлегенә нигезләнеп, А1-А11 биремнәрен үтәгез. А1-А11 биремнәренә җавап 4 вариантта тәкъдим ителә, шуларның берсе генә дөрес. Дөрес җавапның номерын түгәрәккә языгыз.


Бәдретдиннең карашында нинди хисләр сизелеп тора иде?

1) Белмим, болай карый алыр өчен күңелләрдә нинди генә тирән мәхәббәт дәрьясы ятарга тиештер инде?! 
2)  Әнисе өчен уңайсызлану дигән нәрсәнең әсәре дә юк икән Бәдретдиндә!.. 
3)  Аның бу аз гына моңсу уйчанлык, яшерен генә кызгану белән өртелгән җитди-җылы карашында әнисен өзелеп ярату гына түгел, аны беткәнче аңлау, кадерләү, юату сизелеп тора кебек иде.
4)  Кемгәдер йордык селкеп кычкырасым килә: ямьсез түгел бит ул, матур бит ул, матур, матур Бәдретдиннең әнисе!
А2. Авазлар һәм хәрефләр саны туры килмәгән сүзне билгеләгез.
1) көен
2) күзле
3) уйчанлык
4) тора
А3. Ирен  гармониясе күзәтелгән сүзне билгеләгез.
1) әнисе

2) өзелеп
3) матур 
4) Бәдретдин
А4. Орфографик хаталы сүзне билгеләгез.

1) дәрясе
2) мәхәббәт

3) ихтимал
4) кадерләү

А5. Ямьсез сүзендә  ь хәрефе ни өчен язылган?
1) һәмзә тартыгын белдерү өчен
2) иҗекне нечкәртү өчен

3) сузыкны нечкәртү өчен

4) аеру билгесен белдерү өчен

А6. Парлы сүзне билгеләгез.
1) җире-күге
2) “Салкын чишмә”

3) акайган

4) күңелләрдә

А7. Чыгыш  килеш кушымчасы ярдәмендә бәйләнгән сүзтезмәне билгеләгез.

1) шушы көйне
2) сүзләрдән дә бигрәк

3) шикләремне таратты

4) көйне ярата

А8.   –Әнкәй, син шушы көйне ярата идең бит! җөмләсенең дөрес тәрҗемәсен табыгыз.
1) -Мама, ты же эту мелодию любила!

2) - Мама, ты эту мелодию любила!

3) –Мама, ты же эту мелодию любишь!

4) –Мама, ты же эту мелодию будешь любить!

А9. Сорау алмашлыгы булган җөмләне билгеләгез.
1) Әнисе өчен уңайсызлану дигән нәрсәнең әсәре дә юк икән Бәдретдиндә!..

2) Кайда ул уңайсызлану!
3) Җире-күге тын, буш, моңсу миңа!.. 

4) Матур ана белән бик ямьсез бала арасында гына буламы икән?
А10. Теркәгеч булган җөмләне билгеләгез.

1) Шулкадәр гади, табигый, җылы-якын итеп дәшүе минем соңгы шикләремне дә чәлпәрәмә китерде. 
2) Болай карый алыр өчен күңелләрдә нинди генә тирән мәхәббәт дәрьясы ятарга тиештер инде.

3) Әнисе өчен уңайсызлану дигән нәрсәнең әсәре дә юк икән Бәдретдиндә!..

4) -Әнкәй, шушы көйне ярата идең бит! – диде Бәдретдин һәм “Салкын чишмә” көен уйный башлады.
А11. Берәүне дә күрмичә, бары әнисенә генә карап, ул скрипкәсен уйнады җөмләсендә әнисенә сүзенең килешен билгеләгез.
1) иялек килеше

2) юнәлеш  килеше
3) төшем килеше
4) чыгыш килеше
2 нче бүлек

	В1-В12 биремнәрен укылган текст нигезендә башкарыгыз. Җавапларны сүз (сүзтезмә) яки саннар белән языгыз.


В1. 6нчы  җөмләдән хөрмәтләү сүзенә синоним булган берәмлекне табып языгыз. Җавап:_______________________________
В2. 8нче җөмләдән матур сүзенә антоним булган берәмлекне табып языгыз. Җавап:_________________________

В3. 9нче җөмләдән теркәгечне  табып языгыз.
 Җавап:________________________
В4. 10нчы җөмләнең иясен табып языгыз. 
Җавап:______________________

В5. 6нчы  җөмләдә әнисен сүзе кайсы җөмлә кисәге булып килә. 
Җавап:_____________________

В6. 8-11нче  җөмләләр арасыннан сорау җөмләнең номерын языгыз. 
Җавап:_____________________

В7.9-11нче җөмләләр арасыннан кереш сүз кергән җөмләнең номерын языгыз. Җавап:_____________________

В8. 1-5нче җөмләләр арасыннан туры сөйләмле җөмләнең номерын языгыз. 
Җавап:____________________
В9.  3нче  җөмләдән исем фигыльне табып языгыз.

Җавап:_____________________

В10. 9нчы  җөмләдән  хәреф саны белән аваз саны туры килмәгән сүзләрне языгыз. Җавап:___________________
В11. 12нче  җөмләдә <....> тамгасы урынына кайсы тыныш билгесе куелырга тиеш? Җавапны сүзләр белән языгыз. 
Җавап:____________________
В12. 3-6нчы җөмләләр арасыннан  рус теленнән кергән алынма сүзне табып языгыз. Җавап:___________________
                                                         3нче бүлек
	                           Укылган текстны файдаланып, С1биремен эшләгез 


С1.Аның бу аз гына моңсу уйчанлык, яшерен генә кызгану белән өртелгән җитди-җылы карашында әнисен өзелеп ярату гына түгел, аны беткәнче аңлау, кадерләү, юату сизелеп тора кебек иде. Белмим, болай карый алыр өчен күңелләрдә нинди генә тирән мәхәббәт дәрьясы ятарга тиештер инде?!  Әллә бу шулай бик ямьсез ана белән бик матур бала яки, киресенчә, бик матур ана белән бик ямьсез бала арасында гына буламы икән?  
Укылган тексттан фикерләрегезне раслый торган  2 дәлил китерегез. Мисаллар китергәндә, кирәкле җөмләләрне языгыз яки аларның номерларын күрсәтегез. 
Сочинениенең күләме 100 сүздән ким булмаска тиеш. Сочинениене  пөхтә һәм аңлаешлы итеп языгыз.   

А бүлеге җаваплары

	Биремнәр
	Дөрес җавап

I вариант
	Дөрес җавап

II вариант

	А1
	4
	3

	А2
	2
	1

	А3
	2
	2

	А4
	1
	1

	А5
	4
	3

	А6
	2
	1

	А7
	3
	2

	А8
	1
	1

	А9
	2
	4

	А10
	3
	4

	А11
	1
	2


В бүлеге җаваплары

	Биремнәр
	Дөрес җавап

I вариант
	Дөрес җавап

II вариант

	В1
	пакъ
	кадерләү

	в2
	иртәдән
	ямьсез

	В3
	ләкин
	әмма

	В4
	зиһене юнәлгән
	җире-күге

	В5
	тәмамлык
	тәмамлык

	В6
	5
	8

	В7
	6
	9

	В8
	11
	1

	В9
	8
	уңайсызлану

	В10
	пакъ, якты
	еш, юк

	В11
	өтер 
	ике нокта

	В12
	операция
	скрипкәсен


